
За Фондацијата: 

Фондацијата  д-р Верица Механџиска настанува со цел да ја продолжи посветената и 

хумана работа на Д-р. Верица Механџиска како личност која инспирирала со својата 

посветеност на градење хумани заедници каде секоја единка се чувствува прифатено и 

поддржано. 

Денес, Фондацијата д-р Верица Механџиска неуморно работи на подобрувањето на 

квалитетот на живот на ранливата категорија на лица, испраќајќи важна порака, дека со 

заедничко вклучување на сите хумани поединци и компании се придонесува кон 

создавање на позитивни промени и вредности за заедницата во целост. Ние се 

стремиме да го максимизираме нашето влијание преку поддршка на луѓето, компаниите 

и организациите кои придонесуваат за градење подобро општество. 

Дополнително, Фондацијата континуирано ги поддржува здравствените институции  и 

медицинските установи, за потребите на медицинскиот кадар и на пациентите. 

Фондацијата инвестира и во градење на човечкиот, интелектуалниот капитал со цел да 

се поддржат иновативни и оригинални процеси и напредок на нашето општество. 

 

Цели: 

- Поддршка на граѓани и организации кон остварување на еднаквост, праведност, 

почит на човечките права и инклузија; 

- Мотивирање на општествен развој и напредок преку поддршка на човечкиот 

капитал, иновации и истражување; 

- Градење партнерски однос со граѓаните, компаниите, организациите и 

донаторите за остварување на општествено одговорната визија на Фондацијата; 

- Зајакнување на јавната свест за важноста од правично и еднакво општество и 

застапување за еднакви можности за ранливите категории; 

- Позиционирање на Фондацијата како клучен фактор во создавање позитивни 

општествени промени и создавање на мрежа, контакти и размена на искуства со 

организации со слична визија од земјата и странство; 

- Поддршка на сите останати активности кои се важни за остварување на 

хуманитарниот карактер и општествената одговорност на Фондацијата.  

 

 

 



 

 

 

Мисија:  

Мисијата на Фондацијата д-р Верица Механџиска е да придонесе кон подобро и 

поправедно општество преку создавање на позитивни промени и насочени активности 

за подобрување на здравствените, социјалните и истражувачките услови и можности, 

како и поддршка на иновативни процеси, развој и учество на сите заинтересирани 

страни.  

Фондацијата се застапува и за промени во служба на јавниот интерес и зголемување на 

социјалната кохезија. Ги поттикнува и поддржува поединците, компаниите, 

организациите и донаторите кон преземање акции за општото добро. 

 

Визија:  

Нашата визија е развиено, хумано и инклузивно општество каде секоја единка  без оглед 

на нивните физички способности, економска позадина или здравствена состојба ги 

остварува своите права, можности, идеи и потенцијал. 

Фондацијата д-р  Верица Механџиска да прерасне во организација која е прв избор на 

граѓаните, компаниите и донаторите во остварување на оваа заедничката визија. 

вкоренета во емпатија, и верување дека секој човечки живот е подеднакво важен. 

 



 

 

АКТИВНОСТИ ВО 2025Г. 

Во текот на 2025 година Фондацијата д-р Верица Механџиска, спроведе низа активности 

насочени кон остварување на визијата, мисијата и целите на Фондацијата и посветено 

работеше да даде поддршка на ранливите категории на граѓани и да придонесе кон 

создавање на праведно, отворено и инклузивно општество.  

ОПРЕМУВАЊЕ НА СЕНЗОРНО- РЕСУРСНА СОБА 

Се опреми сензорно-ресурсна соба во Кочани и на тој начин ја поддржавме работата на 

Здружението Рубико. Сензорно-ресурсната просторија претставува место за 

индивидуална и групна работа со децата со нарушување од спектарот на аутизам од 

Кочани, но и од околните општини: Чешиново-Облешево, Виница, Пробиштип и др. Оваа 

сензорно-ресурсна соба претставува мултисензорен простор кои овозможува 

индивидуализиран пристап и интервенција преку дополнителна сензорна стимулација 

или намалување на сензорните дразби за сите кои го посетуваат овој центар. Во 

центарот на Здружението „Рубико“ се користи за индивидуална поддршка, едукација и 

третман на деца со нарушување од спектарот на аутизам и/или друга попреченост. Оваа 

соба е опремена со различни помагала, средства и реквизити кои го насочуваат 

количеството и видот на сензорна стимулација. 

 

НАБАВКА НА АПАРАТ ЗА ТРАНСКРАНИАЛНА МАГНЕТНА СТИМУЛАЦИЈА 

Донација на апарат TMS M50 Ultimate, наменет за подобрување на социјалната 

интеракција и комуникациските вештини, регулирање на сензорната хиперактивност и 

подобрување на когнитивната флексибилност на лицата со нарушување од аутистичниот 

спектар. Овој апарат се донираше на ЈЗУ Центарот за рехабилитација на патологијата на 

вербалната комуникација и претставува огромен исчекор во третманот и намалувањето 

на симптомите и предизвиците поврзани со аутизмот. 

 

ПРОЦЕНКА НА НАРУШУВАЊЕ ОД СПЕКТАРОТ НА АУТИЗАМ 

Поддршка на програмата за бесплатна проценка на нарушување од спектарот на 

аутизам која ја спроведува експертски тим од здружението Сина светулка. Програмата 

се спроведува и е достапна за 70 деца и млади со нарушување од аутистичниот спектар 

кои аплицираа да бидат дел од оваа програма. Проценката се прави преку примена на 

дијагностичките алатки АDOS-2 (Autism Diagnostic Observation Schedule) и ADI-R (Autism 

Diagnostic Interview-Revised) од страна на искусен практичар и сертифициран специјален 

едукатор и рехабилитатор. 



 

 

 

РЕНОВИРАЊЕ И ОПРЕМУВАЊЕ НА ПРОСТОРИИ ВО МАЈЧИН ДОМ 

На крајот на 2025 година започнавме со реновирање и докомплетирање на ново-

добиените простории во Мајчин дом во рамките на одделот за психофизиологија- 

одделение кое нуди специјализирана грижа и третмани за децата со нарушување од 

аутистичниот спектар.  

 

КАМПАЊА ХЕРОИ ВО СИТЕ БОИ 

Во ноември 2025г. започна кампањата „Херои во сите бои“ која имаше за цел да отвори 

прашања за истражувањата, иновациите и надминувањето на предизвиците поврзани 

со нарушувањето од спектарот на аутизам. Оваа кампања е наменета за родители, 

истражувачи, специјални едукатори, педагози, лекари, наставници, претставници од 

НВО, а присутни беа и студенти од педагошките факултети и факултетите за специјална 

едукација и рехабилитација, како и претставници од локалните заедници. Посетеноста 

на кампањата покажува огромна општествена потреба да се зборува на оваа тема и 

заеднички да се придонесе кон решенија за надминување на предизвиците во 

општеството и за поинклузивна, похумана и поправедна заедница за сите. 

Кампањата се реализира во сите 8 плански региони низ државата и на тој начин 

инспиративните говорници и теми ги носиме поблизу до местото на живеење на нашите 

граѓани, а дополнително се отвора можност да се зборува за локалниот контекст и 

предизвици. Во текот на 2025 година се реализираа 6 настани, додека преостанатите два 

настани се предвидени за 2026година. 

Во реализирањето на настаните се примени и дополнителен модел за инклузивност и 

можност за родителите непречено да ја следат програмата и предавачите. Имено, во 

одделна просторија во близина на салата во која се одржуваат настаните се организираа 

активности со специјални едукатори. Родителите на настаните со себе ги водат и своите 

деца кои времето го поминуваат во просторија со смирувачки сензорни елементи, 

имагинативни зони за игра и учење и алатки што им помагаат на децата да истражуваат 

и да напредуваат. 

Присутноста на настаните беше огромна односно на 6 настани имавме повеќе од 700 

присутни и 50 деца кои беа дел од активностите во просторијата специјално 

организирана за нив.  

 



 

 

ОПРЕМУВАЊЕ НА ДВА КАБИНЕТИ ЗА РАНА ИНТЕРВЕНЦИЈА 

Во рамки на активностите за поддршка на најмладите со нарушување од спектарот на 

аутизам, во Центарот за рехабилитација на патологијата на вербалната комуникација се 

опремија два кабинети за рана интервенција. Овие простории се опремени со низа на 

алатки, опрема , дидактички материјали сензорни елементи наменети за поддршка на 

најмалите деца преку рана интервенција, сензорна игра и развојни активности. 

 

ПОДДРШКА ВО ПОДГОТОВКА И ПЕЧАТЕЊЕ НА ИНКЛУЗИВНА СЛИКОВНИЦА 

Фондацијата д-р Верица Механџиска поддржува многу организации и индивидуалци со 

кои заедно промовира хуманост, сплотеност и здравје. Таков случај е соработката со 

Денис Јанкуловски, познат како Космонаутко, кој е истакнат здравствен работник и 

хуманитарец, кој често е вклучен и спроведува инклузивни настани. 

Зегин и Фондацијата д-р Верица Механџиска  ја поддржуваат неговата работа, 

вклучително и на инклузивни настани во Градскиот парк, насочени кон дружење на сите 

деца. Во текот на 2025 година, Фондацијата го поддржа печатењето на сликовница 

„Големиот сон“.  

 

НАБАВКА НА МУЛТИФУНКЦИОНАЛНИ МАСИ 

Донација на опрема на ЈЗУ Институт за физикална медицина и рехабилитација каде се 

донираа мулти-функционални маси за вежбање на рацете, наменети за пациентите на 

кои им е потребна физичка рехабилитација и услуги за долгорочно закрепнување. 

Намената на овие маси е да се подобри опсегот на движење на зглобовите на рацете, 

мускулната сила и издржливост, функцијата на раката и координацијата рака-око, 

проприоцепцијата на раката може ефикасно да се подобри и може да се промовира 

интеракцијата помеѓу различните мускулни групи на раката. 

Донираната опрема е насочена кон подобрување на удобноста, безбедноста и 

резултатите од третманот на пациентите. Овој придонес директно ќе им користи на 

напорите на центарот да го прошири својот капацитет и да обезбеди подобренa грижа 

за лицата кои се подложени на рехабилитација. Опремата има голем опсег на примена 

и тоа при невролошка рехабилитација, ортопедска рехабилитација, детска 

рехабилитација, рехабилитација за лица со попреченост, геријатриска рехабилитација, 

рехабилитација по спортска медицина, ментална рехабилитација итн. Први кои што 

имаа можност да ги користат овие мултифункционални маси беа дел од лицата кои беа 

повредени во пожарот во Кочани. 



 

 

НАБАВКА НА ХИПЕРБАРКА КОМОРА 

Донација на најсовремена хипербарна комора за ГОБ “8 Септември”- оваа донација од 

140000 еур е значаен придонес за македонското здравство и уште еднаш претставува 

пример за општествена одговорност. 

Станува збор за хипербарна комора која ќе го подобри квалитетот на здравствените 

услуги, особено во третманот на пациенти со изгореници, за третман и лекување на 

пациенти со хронични рани кои тешко заздравуваат, дијабетично стапало, како и за 

постоперативни третмани, но и за спортисти при спортски повреди, за зајакнување на 

нивните спортски перформанси, а ќе им биде на располагање и на одделите за 

пластичната хирургија, пулмологија, дерматологија и на останатите оддели. 

Дополнително за за ГОБ “8 Септември” се донираа и нов клима уред, две 

мултифункционални маси за физикална рехабилитација кои се применуваат при 

невролошка рехабилитација, ортопедска рехабилитација, детска рехабилитација, 

рехабилитација за лица со попреченост, геријатриска рехабилитација, рехабилитација 

по спортска медицина, ментална рехабилитација итн, како и лента за трчање. 

 

КАМП ЗА РЕСОЦИЈАЛИЗАЦИЈА И ПСИХОЛОШКА ПОДДРШКА 

Фондацијата Д-р Верица Механџиска донираше и го поддржа кампот за 

ресоцијализација и психолошка поддршка на млади кои победиле канцер, која се 

реализира во организација на здружението САНО. Младите сарвајвери (како што 

меѓусебе се нарекуваат) во Струга имаа можност да се дружат и да ги споделат своите 

искуства, како се лекувале, кои се нивните предизвици во животот, но и како понатаму. 

Овие херои со својот животен успех се поттик и мотив за многу како нив, мали херои, 

кои во моментот се борат и се доказ дека на крајот од тунелот има светлина. 

 

СТИПЕНДИИ ЗА СТУДЕНТИ НА ФАРМАЦЕВТСКИОТ ФАКУЛТЕТ 

Со цел да дадеме континуирана поддршка на човековиот капитал и да придонесеме кон 

градење на квалитетни генерации на студенти Фондацијата д-р Верица Механџиска веќе 

втора година доделува стипендии на редовни студенти од социјално загрозени 

семејства, запишани во прв и втор интегриран циклус студии на фармацевтски факултет 

при универзитет „Св. Кирил и Методиј” во Скопје. За академската година 2025-2026 

година, Фондацијата поддржува 16 студенти со месечна стипендија од 7000 мкд.  



 

 

ОСТАНАТИ АКТИВНОСТ 

Фондацијата д-р Верица Механџиска во текот на 2025 година спроведе и други 

активности за поддршка на социјално-загрозени семејства, за јакнење на човековиот 

капитал, поддржување на иновативни решенија и истражувачки процеси. 



 

 

ИДНИ АКТИВНОСТИ 

Фондацијата д-р Верица Механџиска во 2026г. ќе ја продолжи својата мисија и заложби 

за поддршка на ранливите категории со особен акцент на лицата со нарушување од 

спектарот на аутизам. Во таа насока најголем дел од активностите се наменети за лицата 

со аутизам, но Фондацијата ќе води сметка и за сите други ранливи категории со цел да 

може да ја шири својата хумана мисија.  

Дел од планираните активности се резултат на веќе воспоставени успешни практики, 

додека дел се нови активности кои ќе помогнат Фондацијата да се постави како: 

- Фондација која е сериозен партнер на граѓаните; 

- Фондација која во центарот на своето дејствување ги има ранливите категории; 

- Фондација која може самостојно и партнерски да спроведува проекти; 

- Фондација која е донатор на други организации и иницијативи; 

- Фондација која може да спроведува проекти и од други донатори; 

- Фондација која промовира иновации и истражувања. 

 

Клучни активности во 2026 година: 

- Поддршка на 3 организации од трката „Херои во сите бои“  

- Организирање на меѓународен конгрес посветен на лицата со аутизам 

- Подготовка на план за опремување на креативен културен центар за 

невродивергенти лица 

- Развој на програма за грантирање- доделување на 3 мали грантови 

- Опремување на сензорно-ресурсни простории 

- Опремување на просторија за лечење на заби и стоматолошки операции на 

деца со попреченост при Клиника за Стоматологија 

- Спроведување на активности за развој на политики 

 


